
«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ՊԱՐԿ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՌԱՆՑ ՄՐՑՈՒՅԹԻ  ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 


1.Իրավական ակտի անհրաժեշտությունը
 «Պարկ Գրուպ» սահմանափակ պատասխանատվությամբ ընկերության տնօրենը 03.08.2017 թվականի դիմումով ՀՀ վարչապետին է ներկայացրել մանկական, երիտասարդական, ընտանեկան հանգստի և ժամանցի կենտրոն ստեղծելու ներդրումային ծրագիր՝ խնդրելով այդ ծրագրի իրականացման համար ընկերությանը վարձակալության և/կամ կառուցապատման իրավունքով տրամադրել Երևան քաղաքի Մոնթե Մելքոնյան փողոցին հարակից տարածքում գտնվող մոտ 27 հա հողամաս՝ համապատասխանաբար փոխելով հողամասի նպատակային նշանակությունը: «Ներդրումային ծրագրերին հավանություն տալու և «Պարկ Գրուպ» սահմանափակ պատասխանատվությամբ ընկերությանն առանց մրցույթի հողամաս տրամադրելու մասին» Հայաստանի Հանրապետության կառավարության որոշման նախագծի ընդունումը կնպաստի պետություն-համայնք-մասնավոր հատվածի համագործակցության ամրապնդմանն ու ընդլայնմանը, արդյունքում՝ հնարավորություն տալով ներդրումային ծրագրի արդյունավետ իրագործմամբ Երևան քաղաքում ստեղծել տարածաշրջանում նմանատիպը չունեցող, եվրոպական բոլոր ստանդարտներին համապատասխանող հանգստի և ժամանցի կենտրոն, որը էական խթան կհանդիսանա զբոսաշրջության և տնտեսության այլ ճյուղերի զարգացման համար, տարածքի կանաչապատումը կնպաստի շրջակա միջավայրի բարելավմանը, կստեղծվեն մշտական աշխատատեղեր:
2. Ընթացիկ իրավիճակը և խնդիրները
Հողամասը  Հայաստանի Հանրապետության կառավարության թվականի 2003 թվականի մարտի 27-ի  N 1941-Ա  և 2006 թվականի օգոստոսի 18-ի N 1302-Ա որոշումների  համաձայն՝  հանդիսանում է անտառային ֆոնդի հող: Նշված հողատարածքը, որը հանդիսանում պետության սեփականություն, տևական ժամանակ է իր նպատակային նշանակությամբ չի օգտագործվում և գրեթե զուրկ է կանաչ գոտուց: Ներդրումային ծրագրի իրականացմամբ նախատեսված է տարածքի 70%-ը կանաչապատել՝ տնկելով ավելի քան 2000 ծառ, ստեղծելով ծաղկազարդ և կանաչապատ տարածք: 
«Պարկ Գրուպ» սահմանափակ պատասխանատվությամբ ընկերության կողմից ներդրումային ծրագրի իրականացման նպատակով տրամադրվող հողամասի սահմաններում քաղաքաշինական գործունեություն իրականացնելու վերաբերյալ 
ՀՀ կառավարությանն առընթեր քաղաքաշինության պետական կոմիտեի նախագահի 26.10.2017 թվականին տրված եզրակացության համաձայն՝ այդ գործունեությունը պետք է իրականացվի ՀՀՇՆ 30.01-2014 «Քաղաքաշինություն. քաղաքային և գյուղական բնակավայրերի հատակագծում և կառուցապատում» շինարարական նորմերին համապատասխան, համաձայն որի՝ հատկացված հողամասի ընդհանուր հաշվեկշռում կանաչապատման նորմատիվային ցուցանիշը պետք է ընդունել 70%, հողամասի 25-30%-ը պետք է կազմեն ճանապարհները, արահետները, սպորտային հրապարակները, խաղահրապարակները և ջրային մակերեսները, իսկ այցելուների սպասարկման համար նախատեսված ատրակցիոնների և կառուցապատման այլ տարրերի զբաղեցրած մակերեսը չպետք է գերազանցի տրամադրված հողամասի 7%-ը:
Ներդրումային ծրագրի իրականացման համար անհրաժեշտ հողամասի կառուցապատման հարցերի հստակեցումից հետո, հողամասի մի մասի նկատմամբ «Պարկ Գրուպ» սահմանափակ պատասխանատվությամբ ընկերությանը կառուցապատման իրավունք տրամադրվելու է Հայաստանի Հանրապետության քաղաքացիական օրենսգրքի 204.1-ին հոդվածի, Հայաստանի Հանրապետության հողային օրենսգրքի 48.1-ին հոդվածի և Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված կարգի 46.2 կետի պահանջներին համապատասխան:
«Պարկ Գրուպ» սահմանափակ պատասխանատվությամբ ընկերությունը հայտնել է իր համաձայնությունը և պատրաստակամությունը տրամադրվող հողամասի նկատմամբ սահմանված կարգով օգտագործման իրավունք ունեցող անձանց, ինչպես նաև հողամասի փաստացի օգտագործողներին, տրամադրել ֆինանսական միջոցներ՝ հողամասի ազատման և (կամ) պայմանագրի լուծման համար:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Երևանի քաղաքապետարանի աշխատակազմի կողմից:
4.Ակնկալվող արդյունքը

Նախատեսվում է շուրջ 22 մլն ԱՄՆ դոլարին համարժեք դրամի ներդրում, որի հաշվին 60 ամսվա ընթացքում մոտ 27 հա  հողամասի վրա կկառուցվի մանկական, երիտասարդական, ընտանեկան հանգստի և ժամանցի՝ գերժամանակակից ատրակցիոններով հագեցած, իր տեսակով եզակի կենտրոն, որը հնարավորություն կտա ստեղծել ավելի քան 350  մշտական աշխատատեղեր, կնպաստի զբոսաշրջության զարգացմանը, կկանաչապատվի և կբարեկարգվի ամբողջ տարածքը:

«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ՊԱՐԿ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՌԱՆՑ ՄՐՑՈՒՅԹԻ  ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

	«Ներդրումային ծրագրին հավանություն տալու և «Պարկ Գրուպ» սահմանափակ պատասխանատվությամբ ընկերությանն առանց մրցույթի հողամաս տրամադրելու մասին» Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտեր ընդունել անհրաժեշտ չէ։
Տ Ե Ղ Ե Կ Ա Ն Ք

«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ՊԱՐԿ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՌԱՆՑ ՄՐՑՈՒՅԹԻ  ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ

«Ներդրումային ծրագրին հավանություն տալու և «Պարկ Գրուպ» սահմանափակ պատասխանատվությամբ ընկերությանն առանց մրցույթի հողամաս տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։

